
Atuartut nukarliit


PULAARNERMI ATORTUSSAT PILLUGIT
Atortussat saaffiginnittarfimmi tunniunneqassapput. Nammineerluni anillatsinnissaat atuartullu pulaannginnerminni piareersarnissaat aamma kajumissaatigaarput: pulaarnermi atortussat 
Atuartut qarasaasiaq atorlugu sulinianngikkunik namminneq aallaatissaminnik piiaatissaminnillu nassassapput.

Pulaarnermi atortussat tassaapput: 
saqqummersitsinerup sannaata qulaanit isigalugu titartarneqarnera 
kiisalu atuartunut paasissutissiaq akissutissanullu allattuiffissat marluk
ILINNIARTITSISSUTIT PIGINNAASAQARFIILLU
Pinngortalerineq, tusarnaarsinnaaneq kiisalu allattariarsorluni oqaluttariarsorlunilu attaveqatigiinneq.
ILINNIARNERMI ANGUNIAKKAT
[bookmark: _headingh.gjdgxs]atuartut sermersuup ingerlaarneranik aakkiartornerannillu ilisimasaqalissapput
[bookmark: _headingh.k000uydtuygu]atuartut sukumiisunik tusarnaarsinnaassutsiminnik unammillerneqassapput.
ILITSERSUUT
Atuartut sulisut innersuussinerat malillugu saqqummersitsivimmukaqqaassapput.
Saqqummersitsinerup sannaata qulaanit isigalugu titarneqarnera eqqartussavarsi tassanilu Sermip nunataani nunap sajunneri aqqanillit ornissavarsi.
Atuartut peqatigalugit akissutissanut allattuiffissat eqqartussavasi, taamaalillutik suliassaq sunaanersoq nalornginiassanngimmassuk. Atuartut suli nammineq atuarsinnaanngitsut atuffatissavatit.
Pappiaqqap paasissutissap saavani naatsumik atuagassartaqarpoq kiisalu nunap assingani nunatsini nipit suminngaaneernersut takutinneqarput.
Akissutissanut allattuiffissami 1-mi aallakaatitsiffinnit ataasiakkaanit aqqaniliusunit nipit tusaasinnaasatik allattussavaat imaluunniit titartassavaat. Maluginiassavat nipi tassaasinnaammat sermip, anorip, mallit, nunap sajunnerata aamma inuup pilersitaa. Nipimik aallakaatitsiffiit aqqaniliusut akornanni immikkuullarissutut tusaasinnaasatik pingasut toqqassavaat.
Akissutissanut allattuiffissap 2-ni allattukkatik apeqqutit pingasut akinissaannut atussavaat: nipimik aallakaatitsiffiup aqqa, nipit sorliit tusaasimanerlugit kiisalu misigisimaneq misigisartik.

Digitalimik sulinissaq orniginartinneqarpat Kangiata Illorsuata ilikkagassanut isaaffia atorneqarsinnaavoq: pulaarnermi atortussat. 

Aallaqqaasiut uani atuarneqarsinnaavoq. 
Atugassiap artornassusia qaffasimmat atuartut peqatigalugit eqqartornissaa eqqarsarnartutut nalilerneqartariaqarpoq.
Atuartut maannakkut inimukassapput. Apeqqutit akissutissaannik suliaqalersinnatit højtalerinik tusarnaaqqissaarnissaannik ilitsersussavatit. Eqqumiigisaminnik apeqquteqarsinnaanerannik kaammattorsinnaavatit.

Atuartut akissutaat pillugit pulaarnerup nalaani kingornaluunniit inaarutaasumik eqikkaassaasi.


